
MGA KOMPANYA NG SEGURO SA AWT0. MGA PRESYONG BATAY SA KASAYSAYAN NG DRAYBER SA PAGSAKOP

NG SEGURO. INISYATIBONG BATAS.

*  Binabago ang kasalukuyang batas upang pahintulutan ang mga kompanya ng seguro na magtatag ng mga presyo batay
sa kung ang drayber ay dati nang may seguro sa awto sa alinmang kompanya ng seguro.

e  DPinahihintulutan ang mga kompanya ng seguro na magbigay ng mga proporsiyonal na diskuwento sa mga drayber na

may kasaysayan ng naunang pagsakop ng seguro.

e Pahihintulutan ang mga kompanya ng seguro na magtaas ng halaga ng seguro sa mga drayber na hindi nagpanatili ng

patuloy na pagsakop.

e  Tinatrato ang mga drayber na may hindi nakatalang seguro bilang patuloy na sakop kung ang hindi nakatalang seguro
ay dahil sa serbisyo sa militar o pagkawala ng trabaho, o kung ang hindi nakatalang seguro ay wala pang 90 araw.

Buod ng Tantiya ng Pambatasang Manunuri sa Netong Tama sa Pananalapi ng Estado at Lokal na Pamahalaan:
e Malamang na walang malaking epekto sa pananalapi sa mga kita ng estado sa buwis sa bayad sa seguro.

PAGSUSURI NG PAMBATASANG MANUNURI
KASAYSAYAN

Ang mga seguro sa awto ay isa sa mga pangunahing uri
ng seguro na binibili ng mga residente ng California. Ito
ay kumakatawan sa mga $21 bilyon (40 porsiyento) ng lahat
ng hulog na nasisingil ng mga tagaseguro sa California
noong 2011.

Regulasyon ng Estado sa Seguro sa Awto. Noong 1988,
ipinasa ng mga botante ng California ang Proposisyon 103,
na nag-aatas sa Komisyonado ng Seguro na aprobahan ang
mga pagbabago sa presyo para sa mga partikular na uri ng
seguro, kabilang ang seguro sa awto, bago magkabisa ang mga
presyo. Ang Proposisyon 103 ay nag-aatas din na ang mga
presyo at hulog para sa mga polisa ng seguro sa awto ay itatag
sa pamamagitan ng paggamit ng mga sumusunod na bagay
sa pagpresyo sa nababawasang hanay ng kahalagahan: (1) ang
rekord ng kaligtasan sa pagmamaneho ng nakaseguro, (2) ang
bilang ng mga milya na nagmamancho sila bawat taon, at (3)
ang bilang ng mga taon na sila ay nagmamaneho.

Ang Komisyonado ng Seguro ay maaaring magpatibay ng
mga karagdagang bagay sa pagpresyo upang ipasiya ang mga
presyo at hulog sa awto. Sa kasalukuyan, may 16 na mapipiling
isinasaalang-alang na bagay sa pagpresyo na maaaring gamitin
para sa mga layuning ito. Halimbawa, ang mga kompanya ng
seguro ay maaaring magkaloob ng mga diskuwento sa mga
indibidwal para sa pagiging matagal nang mga parokyano nila.

Ang mga kompanya ng seguro ay pinagbabawalan, gayunman,
na mag-alok ng ganitong uri ng diskuwento sa mga bagong
parokyano na lumipat sa kanila mula sa ibang mga tagaseguro.
Buwis sa Hulog sa Seguro. Ang mga kompanya ng seguro
na nagnenegosyo sa California ay kasalukuyang nagbabayad ng
buwis sa hulog sa seguro sa halip ng buwis sa kita ng negosyo
sa estado. Ang buwis ay batay sa halaga ng kabuuang mga
hulog sa seguro na kinikita sa estado bawat taon para sa seguro
sa awto gayon din ang para sa ibang mga uri ng pagsakop ng
seguro. Noong 2011, ang mga kompanya ng seguro ay
nagbayad ng mga $500 milyon na buwis sa mga kita sa hulog
sa mga polisa sa awto sa California. Ang mga kitang ito ay
idinedeposito sa Pangkalahatang Pondo ng estado.

MUNGKAHI

Ang panukala ay nagpapahintulot sa isang kompanya ng
seguro na mag-alok ng isang diskuwento sa “patuloy na
pagsakop” sa mga polisa ng seguro sa awto sa mga bagong
parokyano na inilipat ang kanilang pagsakop mula sa ibang
tagaseguro. Sa ilalim ng panukalang ito, ang patuloy na
pagsakop ay pangkaraniwang nangangahulugang walang-putol
na pagsakop ng seguro sa awto sa alinmang tagaseguro. Ang
mga mamimili na may pagtigil ng pagsakop ay magiging
karapat-dapat pa rin sa diskuwentong ito, gayuman, kung
ang pagtigil ay:

*  Hindi hihigit sa 90 araw sa nakalipas na limang taon
para sa anumang dahilan.
e Dara sa hindi hihigit sa 18 buwan sa nakalipas na limang
taon dahil sa pagkawala ng trabaho bunga ng pagtanggal
o0 pag-uutos ng pahinga.
e Dabhil sa aktibong serbisyo sa milicar.
Gayon din, ang mga anak na naninirahang kasama ng isang
magulang ay maaaring maging kuwalipikado para sa
diskuwento batay sa pagiging karapat-dapat ng magulang.
Kung pinili ng isang kompanya ng seguro na magkaloob
ng naturang diskuwento, ito ay ipagkakaloob batay sa
proporsiyon. Ang diskuwento ay ibabatay sa bilang ng mga
taon sa nakaraang limang taon (binuo sa isang buong numero)
na ang parokyano ay nakaseguro. Halimbawa, kung ang isang
parokyano ay nakapagpakita na siya ay may pagsakop para sa
tatlo ng limang naunang taon, ang parokyano ay tatanggap ng
60 porsiyento ng kabuuang patuloy na diskuwento sa pagsakop.

Para sa teksto ng Proposisyon 33, tingnan ang pahina 94.

IPINAGPAPATULOY
MGA EPEKTO SA PANANALAPI

Ang panukalang ito ay maaaring magresulta sa isang
pagbabago sa kabuuang halaga ng mga hulog sa seguro sa awto
na kinikita ng mga kompanya ng seguro sa California at, dahil
dito, ang halaga ng mga kita sa buwis sa hulog na natatanggap
ng estado. Halimbawa, ang pagpapasok ng mga diskuwento
sa patuloy na pagsakop ay maaaring magbawas ng halaga ng
mga hulog na binabayaran ng mga karapat-dapat sa mga
diskuwento. Gayunman, ito ay pangkaraniwang mapapalitan
ng mga karagdagang hulog na binabayaran ng mga hindi
karapat-dapat para sa naturang diskuwento. Ang netong tama
sa mga kita ng estado sa buwis sa hulog mula sa panukalang-
batas na ito ay malamang na hindi magiging malaki.

Pagsusuri | 33



	01_127220_OFC_R3
	02_127220_VIG_Letter_R1
	03_127220_TOC_R4
	04_127220_Voting_Info_R11
	05_127220_QRG_R18
	06_127220_Elections in California_R9
	07_127220_Prop_30_Analysis_R9
	08_127220_Prop_30_Arg_R7
	09_127220_Prop_31_Analysis_R9
	10_127220_Prop_31_Arg_R7
	11_127220_Prop_32_Analysis_R9
	12_127220_Prop_32_Arg_R7
	13_127220_Prop_33_Analysis_R4
	14_127220_Prop_33_Arg_R8
	15_127220_Prop_34_Analysis_R4
	16_127220_Prop_34_Arg_R11
	17_127220_Prop_35_Analysis_R8
	18_127220_Prop_35_Arg_R9
	19_127220_Prop_36_Analysis_R7
	20_127220_Prop_36_Arg_R7
	21_127220_Prop_37_Analysis_R8
	22_127220_Prop_37_Arg_R9
	23_127220_Prop_38_Analysis_R14
	24_127220_Prop_38_Arg_R6
	25_127220_Prop_39_Analysis_R5
	26_127220_Prop_39_Arg_R9
	27_127220_Prop_40_Analysis_R4
	28_127220_Prop_40_Arg_R8
	29_127220_Candi_Statement_Info_R7
	30_127220_CandiStmnts_R11
	31_127220_TPL_Pt1_R8
	32_127220_TPL_Pt2_R9
	33_127220_Info_LrgPrnt_R8
	34_127220_Bill_Of_Rights_R1
	35_127220_VIG_OBC_Sample2_R8

